
SUĠĠERIMENTI

Il-Kumitat għall-Industrija, ir-Riċerka u l-Enerġija jistieden lill-Kumitat għall-Kultura u l-
Edukazzjoni, bħala l-kumitat responsabbli, biex jinkorpora s-suġġerimenti li ġejjin fil-
mozzjoni għal riżoluzzjoni tiegħu:

A. billi l-aċċess għat-tagħrif kulturali u edukattiv għandu jkun prijorità sabiex jitjiebu l-
livelli ta’ edukazzjoni u tal-għajxien,

B. billi għadd kbir ta’ xogħlijiet diġitalizzati li bħalissa jinsabu f’diversi bibjoteki għadhom 
ma tpoġġewx għad-dispożizzjoni tal-pubbliku minħabba nuqqas ta’ kompatibilità bejn il-
formats diġitali; billi, bis-saħħa tal-istaff tagħhom, il-bibjoteki huma l-istituzzjonijiet li l-
aktar huma kwalifikati biex jissorveljaw u jimmaniġġjaw il-proċess tad-diġitalizzazzjoni 
tax-xogħlijiet,

1. Jirrakkomanda lill-Kummissjoni biex il-bibjoteka virtwali ‘Europeana’ tkun organizzata 
bħala database online, biex b’hekk l-aċċess tal-utent għall-materjal diġitali jiġi ffaċilitat 
permezz ta’ disinn standard, u jiżdied il-livell ta’ sikurezza tax-xogħlijiet diġitalizzati, 
ladarba bil-monitoraġġ ta’ database waħda l-ispejjeż ta’ tħaddim u ta’ manutenzjoni 
jitnaqqsu; 

2. Jenfasizza li, bil-ħsieb tal-benefiċċji għaċ-ċittadini kollha tal-UE li jidħlu fuq il-
‘Europeana’, għandu jkun hemm il-ħsieb li mill-aktar fis tkun disponibbli bil-lingwi 
kollha uffiċjali;

3. Jenfasizza li l-persuni b’diżabilità għandhom igawdu mill-vantaġġi tat-teknoloġija diġitali 
u għandhom igawdu aċċess aġevolat għall-edukazzjoni u għall-informazzjoni, u 
jinkuraġġixxi lill-Istati Membri sabiex jiżguraw li jkun hemm aċċess sħiħ u bla ħlas 
għall-għarfien kollettiv tal-Ewropa permezz ta’ formati aċċessibbli u teknoloġiji adattati, 
sabiex jiġi żgurat l-aċċess għall-persuni b’diżabilità;

4. Jitlob lill-Kummissjoni u lill-Istati Membri sabiex itejbu t-tmexxija tal-proġett u jiżguraw 
li awtorità kompetenti tinħatar fuq livell nazzjonali bil-għan li tmexxi u tissorvelja l-
proċess ta’ diġitalizzazzjoni, tqajjem kuxjenza dwar il-proġett ‘Europeana’ fost il-
bibjoteki u l-fornituri ta’ materjal kulturali, u sabiex tiġbor direttament mill-fornituri l-
materjal diġitali li diġà jeżisti bil-għan li taqilbu f’format diġitali standard wieħed, bil-
għan li kontenut ġdid jiddaħħal minnufih fid-database ‘Europeana’; huwa tal-fehma li, 
maż-żmien, jeħtieġ li titqies il-possibilità li jiġi prijoritizzat il-ġbir ta’ materjal diġitali li 
diġà jeżisti prodott bħala parti minn proġetti kofinanzjati mill-Unjoni Ewropea u li 
jiddaħħal fil-bibjoteka diġitali ‘Europeana’;

5. Jissuġġerixxi li tinħareġ sejħa pubblika għall-offerti bil-ħsieb li tiġi kkoordinata l-
amministrazzjoni tal-‘Europeana’ b’mod effettiv kemm jista’ jkun, filwaqt li jiġu 
ddefiniti objettivi ċari u realistiċi u, jekk ikun il-każ, issir rivalutazzjoni tal-ħidma;

6. Jirrakkomanda lill-Kummissjoni sabiex titlob lill-fornituri ta’ kontenut diġitali biex 
jiċċertifikaw il-websajts li għalihom issir riferenza fil-‘Europeana’; 

7. Jitlob lill-Kummissjoni sabiex tistabbilixxi regolament li jistipula proċedura standard bil-
għan li fil-mument li l-edituri jgħaddu x-xogħol għall-istampa, jgħaddu wkoll verżjoni 
diġitali tiegħu lill-arkivji legali nazzjonali, li mbagħad idaħħlu dan il-kontenut fid-
database ‘Europeana’ fir-rispett sħiħ u strett tad-dritt tal-awtur; 

8. Jirrakkomanda lill-Kummissjoni biex tiżgura li jkun hemm aċċess bla ħlas għat-tagħrif 
kollu kulturali u edukattiv fid-database diġitali tal-bibjoteka ‘Europeana’ għall-istudenti u 
għalliema fl-iskejjel sekondarji, universitajiet u istituzzjonijiet edukattivi oħra, kif ukoll 
għal persuni oħra li juru li qed iwettqu studju jew riċerka, u li, fl-istess ħin, tippromwovi 
proġetti ta’ riċerka u żvilupp li jagħmlu użu mir-riżorsi diġitali tal-‘Europeana’, permezz 
tal-iżvilupp u t-tqassim bla ħlas ta’ pjanijiet ta’ tagħlim integrati, kurrikuli u software 
edukattiv, kemm għat-tagħlim formali kif ukoll dak informali (ta’ tul il-ħajja); huwa tal-
fehma li s-sussidjarjetà mhix ta’ ostakolu għall-programmi Ewropej li jpoġġu l-akbar 
ammont ta’ informazzjoni xjentifika u teknika għad-dispożizzjoni tas-sistema edukattiva 
fis-sħuħija tagħha u tal-għalliema, studenti u riċerkaturi;

9. Jenfasizza li l-eżistenza fuq żmien fit-tul tal-‘Europeana’ se tiddependi fuq l-għażla ta’ 
mudelli adegwati ta’ finanzjament u ta’ governanza, u jenfasizza li l-kontribuzzjonijiet 
pubbliċi għandhom jikkostitwixxu parti sostanzjali tal-finanzjament tagħha, iżda li jridu 
jitqiesu u jiġu żviluppati wkoll mezzi ġodda ta’ finanzjament – bħas-sħubijiet pubbliċi-
privati;

10. Jirrakkomanda lill-Kummissjoni biex, fil-ġejjieni, tqis il-possibilità li tiffissa bħala 
rekwiżit li r-riżorsi kollha diġitali żviluppati fil-qafas ta’ proġetti ta’ riċerka u ta’ żvilupp 
fil-ġejjieni kkofinanzjati mill-Unjoni Ewropea jiddaħħlu fil-bibjoteka diġitali 
‘Europeana’, filwaqt li jitqiesu kwalunkwe restrizzjonijiet li jistgħu jinqalgħu minħabba 
drittijiet ta’ proprjetà intelettwali; 

11. Jenfasizza l-ħtieġa li jitneħħew l-ostakoli fuq livell tal-UE sabiex il-bibjoteki jkunu 
jistgħu japplikaw għall-finanzjament Ewropew għal xogħol ta’ diġitalizzazzjoni;

12. Jirrakkomanda lill-Kummissjoni biex tiffissa punti gwida biex jiġi żgurat l-aċċess għall-
kontenut ‘Europeana’ bi ħlas li jintlaħaq minn kull min jixtieq jużah, irrispettivament 
mill-mod ta’ finanzjament li eventwalment jintgħażel;

13. Jistieden lill-Kummissjoni u lill-amministrazzjoni attwali Olandiża sabiex iwettqu titjib 
tekniku u estetiku estensiv fil-‘Europeana’, inkluż analiżi tad-diffikultajiet li għandhom 
x’jaqsmu mas-sejbien u l-kisba ta’ fondi li jippermettu lill-bibjoteki li jwettqu l-ħidma ta’ 
diġitalizzazzjoni meħtieġa; 

14. Jitlob lill-Kummissjoni sabiex tniedi kampanja fuq il-midja u online bil-għan li 
tippopolarizza l-paġna ‘Europeana’, u li tikkollega direttament it-traffiku fuq is-servers 
Ewropej lejn is-sorsi Europeana bħala l-websajt ewlieni biex jinkiseb tagħrif diġitali, u 
tinkuraġġixxi lill-Istati Membri u lill-istituzzjonijiet kulturali biex jipprovdu kontenut fuq 
il-websajt; jappella, fl-istess waqt, għal kampanja speċjali fil-midja maħsuba għall-
istudenti u għall-għalliema fil-livelli kollha tal-edukazzjoni, li tiffoka fuq l-użu tar-riżorsi 
diġitali tal-‘Europeana’ għal għanijiet edukattivi;

15. Huwa tal-fehma li kampanja bħal din tkun simili ħafna għat-tip ta’ azzjoni li diġà ġiet 

identifikata bħal meħtieġa sabiex jingħalaq id-distakk diġitali li għadu jeżisti fl-Ewropa, u 
b’hekk tiżgura li kulħadd ikollu aċċess għall-‘Europeana’ u għal kontenut u 
informazzjoni oħra online u għall-benefiċċji potenzjali tagħhom, ikunu fejn ikunu; 
jirrakkomanda li din il-kampanja u, b’mod partikulari, l-użu potenzjali tal-‘Europeana’ fl-
iskejjel, jkunu bbażati fuq il-fehim li l-aċċess għal aktar kontenut u informazzjoni online 
mhuwiex għan fih innifsu, u għaldaqstant għandu jkun akkumpanjat b’inizjattivi li 
jistimolaw analiżi kritika tal-kontenut u tal-informazzjoni online;

16. Jirrakkomanda lill-Kummissjoni biex tistudja l-possibilità li tistabbilixxi entità Ewropea 
biex tikkoordina l-involviment tal-awtoritajiet nazzjonali fis-sorveljanza tal-proċess ta’ 
diġitalizzazzjoni, tal-ħlas tad-dritt tal-awtur u ta’ kwistjonijiet oħra relevanti għall-proġett 
‘Europeana’;

17. Jirrakkomanda lill-Kummissjoni biex tiżgura d-disponibilità ta’ verżjonijiet diġitali 
speċjali għall-persuni b’diżabilità, bħall-qari bl-awdjo, għal kemm jista’ jkun kontenut 
diġitali possibbli;

18. Jirrakkomanda lill-Kummissjoni u lill-istituzzjonijiet sħab tagħha fis-settur privat biex 
isibu soluzzjonijiet tal-informatika – bħall-formati ‘read-only’ u ‘copy protect’ – għall-
materjal diġitalizzat li jinsab fuq il-websajt ‘Europeana’ li huwa suġġett għad-dritt tal-
awtur, u li l-paġna ta’ preżentazzjoni tad-dokument tkun tinkludi link għal paġna fuq il-
websajt tal-fornitur tal-kontenut fejn id-dokument ikun jista’ jitniżżel skont il-
kundizzjonijiet stipulate mill-fornitur;

19. Jirrakkomanda lill-Kummissjoni biex tinsisti fuq l-użu ta’ format diġital standard għax-
xogħlijiet diġitalizzati, sabiex tkun żgur li d-dokumenti diġitalizzati jkunu kompatibbli 
mal-interface online u mad-database;

20. Jirrakkomanda lill-Kummissjoni biex il-backups tal-materjal diġitalizzat provdut minn 
istituzzjonijiet nazzjonali u minn sħab privati jinżammu fuq hardware li jkun proprjetà ta’ 
dawk l-istituzzjonijiet jew sħab.



PE430.832v02-00 6/6 AD\803908MT.doc

MT

RIŻULTAT TAL-VOTAZZJONI FINALI FIL-KUMITAT

Data tal-adozzjoni 4.2.2010

Riżultat tal-votazzjoni finali +:
–:
0:

50
0
1

Membri preżenti għall-votazzjoni finali Jean-Pierre Audy, Zoltán Balczó, Bendt Bendtsen, Reinhard Bütikofer, 
Maria Da Graça Carvalho, Jorgo Chatzimarkakis, Giles Chichester, 
Pilar del Castillo Vera, Lena Ek, Ioan Enciu, Adam Gierek, Norbert 
Glante, Fiona Hall, Jacky Hénin, Edit Herczog, Arturs Krišjānis 
Kariņš, Philippe Lamberts, Bogdan Kazimierz Marcinkiewicz, Judith 
A. Merkies, Angelika Niebler, Jaroslav Paška, Miloslav Ransdorf, 
Herbert Reul, Teresa Riera Madurell, Michèle Rivasi, Paul Rübig, 
Amalia Sartori, Francisco Sosa Wagner, Konrad Szymański, Evžen 
Tošenovský, Ioannis A. Tsoukalas, Marita Ulvskog, Vladimir 
Urutchev, Adina-Ioana Vălean, Kathleen Van Brempt, Alejo Vidal-
Quadras, Henri Weber

Sostituti preżenti għall-votazzjoni finali António Fernando Correia De Campos, Francesco De Angelis, Ilda 
Figueiredo, Françoise Grossetête, Andrzej Grzyb, Ivailo Kalfin, Paweł 
Robert Kowal, Werner Langen, Marian-Jean Marinescu, Alajos 
Mészáros, Vladko Todorov Panayotov, Peter Skinner, Hannu Takkula, 
Silvia-Adriana Ţicău


